
*  *  *
Адэса называла маму — літвачка.
Дык хай як маму
Ўся Адэса мяне кліча
І ўся Літва мяне.
Хто знае,
Дзе яго радзіма?
Хто ведае?
Не ў Літве я нарадзілася,
Не ў Літве — я.
Але Літва —
Маё то ўлоньне прадаўнае,
Але Літва —
Мая мэлёдыя сапраўдная,
Мая то мова нетуманная.
І выбрала ня я Літву,
Літва сама мяне.
Зь Літвы я.

М

*  *  *
Волю скручваюць страхам сьмерці.
Долю высьпеліць страта страху.
Хто здалее пятлю разьдзерці,
Уратуе душу ад краху.

Страх накідваюць, як аркан,
Бессаромна рабуюць людзтва,
Антынацыянальны экран
Палівае народ паскудзтвам.

Быдла стала людзей судзіць,
Не збыдлеў — глядзяць, як на дзіва.
Ды вачыма дзяцей глядзіць
Абязьвечаная радзіма.

Ці адчуе пякельны жар,
Хто чужынкай гвалтуе мову,
Хто аплёўвае Божы дар
І калечыць жывое слова?

З гэтым словам нас Бог пусьціў
У сусьветы сваіх абшараў.
Хто пачвар на зямлі пладзіў,
Ці пазьбегне суда і кары?

Варта людзка пражыць свой век,
Не падлізваць, ня поўзаць ракам,
Каб сказалі: «Памёр чалавек»,
А то скажуць: «Падох сабака».

Падумаў аб тым, дзе зімуюць сэрцы
Зьдзічэлых у гэтай краіне паэтаў.

У ярка-бліскуча-асьветлена-сытых
Вітрынах мой позірк
Утопіцца раптам.

А ўсё-ткі мне добра,
Хоць хтосьці

зь мяне пасьмяецца,
Хоць хтосьці

мне пазайздросьціць.

А хтосьці спалохана збочыць
На край тратуару,

на самы акрайчык,
на бераг,

Дзе ў рэках асфальту плывуць
Жалезныя рыбы аўтамабіляў.
Чамусьці заўсёды бэнзынавы пах
Мне падаваўся вясёлым.

Але ня бойцеся,
Я не пайду за вамі
У ваш край, на ваш бераг.

Ёсьць у мяне свой Край —
Гэта мае прыдумкі.
Ёсьць у мяне свой Бераг —
Гэта мае ўспаміны.

Я магу вас паклікаць і паказаць,
Як пахне палын,
Як рыжык хрумсьціць на зубах,
Як на кастры можна запекчы

*  *  *
Блакітныя цені ў сутоньнях двароў
Цягнуць чарнілы з горла,
Нэонавыя ліхтары
Яшчэ не заплюшчылі сваіх вачэй,
А цяпло ў кватэрах ужо зачынілі пад ключ
У тры абароты.

Я ведаю
пра ўтульнасьць прыступак
і цеплыню сьценаў.

Але ня бойцеся,
сёньня я

Ня буду стукацца ў вашыя дзьверы.

Вам не даведацца пра мае думкі,
Як мне не працікаваць за вашым
Жыцьцём празь дзьвярное вочка.

Праехала «хуткая дапамога» —
Камусьці ў горадзе гэтым
Горай, чым мне.

Бомж зазірнуў у сірочую урну —
Часовы прытулак для сьмецьця —
У пошуках шкляное тары
Выпітага ўшчэнт дня.

Бы дзіцёнак пакрыўджаны,
Кот заплакаў.
Сэрца сьціскае вецер халодны.
Але ня бойцеся,

сёньня я

С
яр

ге
й
 В
ер

ац
іл
а



87

‚ Â  ¯  Ì ‡  Ò ‚ ‡ · Ó ‰ Û

86

‚ Â  ¯  Ì ‡  Ò ‚ ‡ · Ó ‰ Û

*  *  *
Зноў я вярнуўся ні з чым
Да гэтых згнілых варот,
Скуль празь няўрод і нішчым
Паразбрыдаўся мой род.

Я ненадоўга, але,
Божа, які гэта жаль —
Бачыць у стылай імгле
Сад абляцелы амаль.

Божа, ад пунь і ад хат
Цягне такою жальбой,
Што застаецца няшмат,
Каб не пакончыць з сабой.

Божа, калі ўжо й мяне
Перст Твой, як яблык, страсе —
Хай яшчэ раз сьлізгане
Цень мой па цёмнай страсе.

А
л
ег
 М

І яблык, і бульбу,
Як бражка п’янкая
Можа кроў весяліць…
Як шмат я магу паказаць,
Макаючы пэндзаль у фарбы
Трызьненьняў начных…

Але ня бойцеся,
Я не паклічу,

можаце сьмела заставацца
ў тым, дзе вы ёсьць.

Толькі не праганяйце мяне,
Я пасплю

ў гэтым сквэры
на лаўцы
пад ліпай.

І сьвітанак сустрэну вачыма,
І прывітаю першы тралейбус,
І буду

цярпліва, спакойна
чакаць,

Пакуль не пачнуць
Адчыняць павільёны
З халодным разьведзеным півам.

*  *  *
Калі была свабодная,
я ўпарта ненавідзела заапаркі.
Бо мне не даспадобы
бачыць жывёлаў у клетках.
Мне здавалася несправядлівасьцю
мая мажлівасьць
рабіць усё, што мне
даспадобы,
калі чужое жыцьцё закрачанае
волі ня бачыла.

Цяпер, калі я ў клетцы
клопатаў хатніх,
мне заапарк прывабным здаецца.
Мне даспадобы свой боль дзяліць
з роднаснымі зьвярамі,
адчуваць, як ім няволя баліць,
бо разумеюць яны дух закуты,
які ні краты, ні кайданы
ня змогуць адужаць,
бо дух усё яшчэ тужыць
па свабодзе.

*  *  *
Пасярод агарода

З буракамі і бульбай,
Там, дзе вішні зарэюць

І грушкі як мёд,
У ашмётках ды горда

Стаяла Свабода,
І ня лезьлі вароны

У наш агарод.

*  *  *
Не забівай прэзыдэнта!

Ня варта.
Хай сам ён штодня памірае ад страху,
ад жаху,

якога зіркатая варта
ня можа спыніць ля ягонага гмаху.

Не забівай прэзыдэнта!
Ня трэба.

Хай сам памірае ад страху штоночы,
што ўсё-ткі і ён не вышэйшы за Неба,
што сочаць за ім ўсёвідушчыя вочы.

Навошта табе забіваць прэзыдэнта?
Страх ліхаманкава дасьць яму рады.
Страх —

гэта яго пажыцьцёвая рэнта,
адзіны ягоны набытак з улады.

…Цікае страху нябачная міна —
найлепшая кара за ўсе вераломствы.
У сьне, як вулькан, уздыхае краіна,
поўніцца лавай народнае помсты.

Не забівай прэзыдэнта!

В

*  *  *
Прыйдзе восень — забярэ мяне з сабою,
прыйдзе вецер — забярэ мяне з сабою,
прыйдзеш ты — і спозьнісься, як сьмерць.
Сэрца не пасьпее дагарэць,
гукі не пасьпеюць стацца словам,
не пасьпеюць словам адляцець,
стануць вокам, носам, ротам, вухам,
цень мой не пасьпее звар’яцець,
цьвелячыся з правільнасьці рухаў,
тоячыся побач, не пасьпее
кава закіпець, і попел
прызямліцца не пасьпее на падлогу,
стане кава цёплаю вадою,
цыгарэты мяккаю травою,
хата не пасьпее акалець…
Прыйдзеш ты,
і спозьнісься,
як сьмерць.

*  *  *
Начны нядрэмны мой

канвой

Ланцуг твой не парваць
ня зьняць
і я
твая

Дай мне зрабіць хоць крок
убок
знарок
у змрок

Загінеш змрок накрыў
абрыў

І чорная трава
як твань
на ім
пад ім

У сэрцы прарасьце
ўрасьце

Тут выйсьця не знайсьці
ісьці

Ісьці ўвесь час здалёк
скрозь змрок

Та
ц
ян

*  *  *
Шчакочуць шчокі маразы.
Дзе

дзень
узьнёслы?

Зіма. Сьвіргочуць палазы.
Інеюць вёслы.
Прыслухаюся:
Ня я адзін
Хадок нязгоды.
Але ж пакуль вясны турботы, —
Паэтам стань, грамадзянін!
Не адкладай уздых на потым:
Плыве з раструшчаных ільдзін
Азон

свабоды.

*  *  *
Калі яна прачнецца — ёй нехта ўсьміхнецца.
Мо гэта проста сонечны прамень?
Ці струмень успамінаў?
Не… сёньня, як і ўчора, у яе душа чорная:
Гэта проста ілюзія — яе сьмерць і муза.
І проста хоча вар’яцець,
Хоча забіць, ашалець, ацалець…
Не… яна ня здолее, бо скаваная
Вялізнымі мяхамі мараў з шэрых падзей.
За акном — верабей… Скок… Скок… Яшчэ разок…
І яна ведае:
Так і душа яе будзе падскокваць,
Адарваная ад прасторы і глебы…
І ёй балюча, і ёй безвыходна,
Аднак жыць і соладка, і лагодна.
Толькі часу зусім ня памятае:
Колькі гадоў, мо гадзін ці стагодзьдзяў
Яна жыве ў тым пакоі,
У якім ня ходзяць кветкі і фарбы,
Гукі і словы, людзі, жывёлы, паветра, плянэта.
Дзе гэта?
Мо толькі сон?
Які ж праклён і які Бог
Так пакараў яе, ды за што?
Што вядзьмарка?
Што проста дзяўчына?
Дзіўна, ёй вельмі дзіўна…
І самотна, і балюча,
Бо страціла, не знайшла,
Таго, у кім была, у кім расла,
Яго — Бога, і Анёла, і Сьвятога,
Ад якога
Ня сонца кожную раніцу ўсьміхаецца,
Не струмень успамінаў гайдаецца,

П

*  *  *
Каб жыць — і ня ведаць,
на якія вяршыні
ступаеш,
што кожны наш крок —
па-над прорвай;

не баяцца
збудзіць матылёў
бляклакрылых,
што зь безданяў
вылятаюць раямі;

не шукаць таемныя сэнсы
карункаў
іхнага танцу,
што ў адзіным:
жыць і — ня ведаць.

*  *  *
Сьню я цябе, мой Яне слаўны, зь любоўю;
твар твой хлапечы мне бачыцца асабліва,
страчаны час маладосьці ўзгадаю шчымліва,
сіні бутон, які голаў узьняў тужліва
ў зорнае неба, схілёнае над табою.

Сіні бутон тугі, нязьдзейсьненых мрояў,
марны жаль тугі — трывалы надзіва;
ты мне сына, Яне, напомніў жыва,
што (з маёй віны) лёс ня даў датклівы,
ды заўсёды ў памяці ён, са мною.

Ты за ўсіх за нас ахвяраваў сабою,
як мы цьверазелі, прайшоўшы праз мліва,
з акупантам вылезьлі бруд і зьлівы
й наша су-віна, што ўжо сарамліва
твар слабым фарбуе чырваньню густою.

Яне мой наймілейшы! Ты з ганьбай такою
жыць ня мог — у агонь пайшоў жахлівы,
склаў ахвяру, келіх выпіў жарліва;
ты Сумленьнем нашым зрабіўся ймкліва —
хто забудзе цябе, не здабудзе сабе спакою.

P.S.
Для людзей ты зьвязаны з Свабодай тою,
пра якую мрояць Тыбэт і Каўказ няспынна,
Русь, Кітай, Беларусь, Косава, Украіна —
Яне, цяпер б’ецца ў нас тваё сэрца жывое,
сілы таемныя ў нас будзіць сваёй сьветлынёю.

Ад яго
Душа яе вызваляецца,
Ад чараў сваёй прыгажосьці —
Невыноснага пакараньня
Усіх часоў, якія пражыла,
У якіх палала на вогнішчах,
У якіх шукала,
У якіх самога Яго, як Бога,
Анёла, Сьвятога
Пракляла.
І насустрач брыдзе сатана,
Ды і яму не патрэбна яна,
Нікому…
Акрамя сьвету пустога,
Дзе штораз ёй нанова
Нехта ўсьміхаецца…

І — напіцца,
Жыцьця набрацца,
Быццам жаба гразі,
Каб нарадзіць чарговага дзіцёнка
На сьнежным полі
Аркуша
У сшытку.

*  *  *
На полі белым
Стужкаю блакітнай
Кроў пульсуе,
Як дзень — быцьцё
З усходам
І зьмярканьнем,
Тусоўкамі паэтаў-наркаманаў
Пад музыку
Рытмічную, як час…
І хочацца
Зьвярка па імю
Status quo
Забіць нажом у сэрца
І зрабіць зь ягонай скуркі
Шалік для матулі —
Падарунак.
І курчыць,
І сьціскаць сэкунды,
Нібы гліну,
Ствараючы зь яе,
Напрыклад, Еву
З трыма рукамі,
Каб туліла моцна,
І закахацца ў гэтае стварэньне
Ня больш, чым на імгненьне.
Так, на некалькі начэй
З рыпучым ложкам,
А потым можна
Выставіць яе за дзьверы,
Уклаўшы ў руку
Грошы на таксі,
Пацалаваўшы напасьледак,

*  *  *
Прымаю Волю Тваю, Божа, —

зьлятаю і падаю ў жыцьцё.
У беспрасьвецьце й бездарожжа

жывічна час мой перацёк.

Тваю прымаю, Божа, Волю —
іду й пераўзнаўляю Шлях.

Свабода ў цёмным чыстым полі
мне голас падае здаля.

Мой Божа, Волю звыш прымаю —
мудрэю і мужнею тут.
Усё Свабода абдымае —
дабро і ліха, лад і суд.

Прымаю Мудрасьць Тваю, Божа, —
малю, пакутую, люблю.
Дух ахінае абярожна
Свабоду, неба і зямлю.

Любоў Тваю прымаю, Божа, —
і зь пекла вырастаю ў рай.
Хай дапаможа й пераможа
мая Свабода Выбіраць.

*  *  *
Ідуць вякі. Міналі і мінулі,
Усе суседзі збудавалі дом,
А наша падчарка бяз бацькі і матулі
Стаіць, укленчыўшы пад сестрыным акном.

А там у хаце — вэрхал і згрызота,
Чуваць і зданяў дзікі страшны сьпеў.
Там не жыла ні згода, ні даброта,
Там сад маёвым кветам не квітнеў.

Мільгалі ў небе стрэлы-бліскавіцы,
У сэрца білі громы-перуны,
Там чырванелі рэкі і крыніцы,
Там клалі ў дол бяз крыжа і труны.

Адтуль чума паўзла-плыла па сьвеце,
Зьнішчала сёлы, гоні, мурагі,
Апосталы ж крычалі ўсёй плянэце,
Што там растуць на вербах пірагі.

Дык нашай падчарцы бяз бацькі і матулі
Ці варта стукацца ў сястрын вар’яцкі дом?
Вядома: нашу большая прытуліць,
Толькі за ласку — заплаці жыцьцём.

Няхай ты лепей клікнула б талокі,
Сыноў і дочак запрасіла раць,
Каб дружна выйсьці на свае валокі
Араць і сеяць, ляда плюндраваць.

Падмурак моцны хаце збудавалі б,
Зашклілі б вокны сонечным сьвятлом
І новыя малітвы прамаўлялі б
Сьвяточным Велікодным днём.

В

*  *  *
Заплюшчыць вочы і глядзець,
каб распрануць са шкла малюнак
згубленага майстра.
І твае вочы будуць грэць
жывыя фарбы
без шклянога бляску.
А потым будзе проста сон,
дзе сінь і чырвань разам.
Рэзка. Сьмешна.
І колеры ва ўнісон
гучаць з атрутай мёртвых вершаў,
з атрутай ржавага ляза,
што не пакрыўдзіць вен і пальцаў,
стракатых дзён, якім, прызнацца,
наканавана паўтарацца,
бо на іх не хапіла фарбаў
згубленага майстра.

*  *  *
Па нюансах, як па клявішах, прайдзіся,
Дух свавольны, патаемны, незямны, —
Па аблоках, як па крыгах, скачуць рысі
Нестрыманае, драпежнае вясны!

Напляваць на прамінулыя няўдачы,
Напляваць на мной пакрыўджаных калісь —
Нестрыманая, па дрогкіх душах скача
Неўміручасьці прылашчаная рысь!

Завагайся, дасканалае Тварэньне,
Нечуванасьці дасьціпных слоў і нот —
Каб збудзіліся былыя пакаленьні,
І картавы Бог-маўчун разявіў рот!

Па жаданьнях, як па клявішах, прайдзіся,
Жах зьдзяйсьненьняў, патаемны, незямны, —
Па аблоках, як па крыгах, скачуць рысі
Неўміручае, рэальнае вясны!

*  *  *
Народжаных
ненароджаных
мёртванароджаных
дзяцей

і гэта й тая дарога хістае

у гэтай цямніцы ў жудзе
дзе
мужчыны ў рыцарскай броні
не прызнаючы спачыну
зброю мацаюць
бароняць
краіну
веру
цывілізацыю

*  *  *
Куды ты ідзеш, Беларусь мая родная?
Куды ты трымаеш свой шлях?
Няўжо ты такая ўжо Богу няўгодная,
Што волі ня бачыш працяг?
Няўжо ты аглухла, і кліч Каліноўскага,
І водгук Пагоні ня твой?
І нацыі роднае плачу галотнага
Ня чуеш ты сёньняшні боль?
Няўжо ты пад цемрай чужынцаў зьніцелая
Ня выклічаш Божы прамень?
Ты столькі адолела і, ацалелая,
Не ўпусьці, Беларусь, сьветлы дзень!

*  *  *
Па-над зямлёй каханай і сьвятою
Званы трывожным гудам загулі:
Гэй, землякі, на вас ідуць з вайною
Ардою незьлічонай маскалі!
Гэй, землякі, — да Воршы, да Крапіўны!
Сам князь Астроскі прысьпяшае час…
Ударце дружна — і паганцы сьпіны
Пакажуць вам і пабягуць ад вас!

Плывуць званы з тых векавых прадоньняў,
Нясуць у нашы душы неспакой,
Каб мы з табою помнілі і сёньня
Якога племя-роду мы з табой.
Услухайся — і ўбачыш:
Каліноўскі
Нам проста ў твар з-пад вісельні крычыць:
Глядзі, народ, каб гаспадар маскоўскі
Цябе ў сарцірах не пачаў «мачыць»!..
Ня дасьць табе ні хлеба, ані солі
Матуля — Беларуская Зямля,
Калі сваёй ты не здабудзеш долі,
Калі ня скінеш з карку маскаля!

Гудуць званы, як галасы стагодзьдзя,
Зьбіраюць сілу, уздымаюць раць.
Гудуць званы — і мы гаворым:
— Годзе
Пладзіць рабоў і рабства шанаваць.
Гудуць званы ад раньня і да раньня,
І гэты звон ня сьцішыць, не забіць…
Гудуць званы і клічуць да змаганьня —
Айчыну ад чужынцаў бараніць!

*  *  *
Адсутнасьць сэрца —
Як сьведчаньне болю.
Гэта —
Толькі слоўны выраз…
Дожджык салёны,
Вецер б’ецца
Мокрай, чужой далоньню.
Дзень асьлеп і вырас,
Вырас асілкам цэлым
Пустэчы сьляпуча белай.
Ціхая, ціхая справа —
Гэта тваё права.
Устань і ідзі па лёдзе
Пад рытм свайго сэрца адзіны,
Пад свой непаўторны рытм.

*  *  *
Калі абуджаецца вечнасьць
Пад шатамі велічных вежаў,
У замку сярэднявечным,
На стыку бясконцасьці й межаў,
І цені былых пакаленьняў
Па сьценах гвалтоўна расьпяты
Бязь сьлёз і гарачых маленьняў,
Людзкую спасьцігнуўшы плату,
І брудныя чорныя вокны
Удалеч глядзяць безнадзейна,
І сьцены ад дожджу прамоклі,
Ў зямлю ўрасьлі непадзельна,
І ў небе бязьлітасна-шэрым
Адны груганы ды туманы,
І вецер ў скляпеньнях замшэлых
Бязмэтна блукае, бы п’яны,
Мы дзіўныя постаці бачым
На даху, ля самай званіцы,
І нехта ў роспачы плача,
І грукаюць дзесь аканіцы.
Напэўна, былыя магнаты
Раптоўна да нас завіталі,
Мажліва, для жорсткай адплаты,
Што род іхны не захавалі.
А можа, іх вельмі цікавіць
Кошт волі і вернасьці плата.
Хто сёньня ў нас валадарыць?
Каму б’ем паклоны заўзята?
Прайшлі шлях цяжкі і складаны
І гора ўзахлёб паспыталі,
Былі і князі, і тыраны,
Ды мы сярод іх не прапалі!
І ў цёмнай бясконцасьці неба
Праменьчык гарэзьліва скача,

Та

*  *  *
Чалавек — згустак цела з душою,
Скрыжаваньне пачуцьцяў расьпятых,
Расьцякаюцца ў венах з крывёю
Мары хрусткія. Зьдзейсьніць іх — сьвята.

Несканчоная лесьвіца, крокі —
Тыя ж людзі — палёт у пустэчу,
Мы жывыя, мы вечнае вока,
Але часам здаецца, мы — рэчы.

Чалавек — зь веку ў век — быў часовасьць,
Пабудова з крупінак турботы.
Рэчаіснасьць і дух крышталёвы —
Гэта ўсё чалавек, не істота.

І паўсюль ён шукае свабоду…

*  *  *
Свабода — гэта белы сьнег,
Які кладзецца на зямное,
На цьвёрды, учарнелы грэх, —
Як абяцанае, сьвятое.

Яна прыходзіць, як зіма,
Свабода: белае збавеньне.
Улёткаў круціцца гурма
Ці сьнегу белае насеньне?

Бягуць, зьнікаюць назаўжды,
Вужакамі ў спрадвечным моры,
Як восеньскія дні — гады,
Вільготныя ад сну і гора…

Свабода — гэта белы дзень
Паміж мінуўшчынай і сьветам
Наступнасьці. Туды вядзе
Мароз дзядоўскіх запаветаў.

Л
ю
дк

а 
С
іл
ьн

ов
а

І сонца, нібы бохан хлеба,
І людзі з усьмешкай юначай.
Стаіць Беларусь, быццам замак,
Там варта надзейная служыць,
Шукае спрыяльны напрамак,
Каб шлях да Свабоды адужаць.

*  *  *
Адзін зь недабітых у дзевяноста першым
спаткаў мяне, ушчэнт дабітага, сярод начнога
Львова.
Начны Львоў збольшага належыць ім —
я, мабыць, адзіны, хто пра гэта ведае.
Ён таксама хацеў піва, як выявілася, —
п’яны марадэр, удзельнік баявых падзеяў і г.д.
«Брат! — казаў ён мне. — Брат! Піва кончілась,
ты представляеш? Піва кончілась, жена ушла!»
Я ня ведаў, што ў сьвеце бывае такая роспач.
Мне ўсё чулася нешта пра трэцюю частку вод
і палын.
Анёл у футболцы з трэцім нумарам ішоў па небе
із сваёй дурнаватаю дудкай.
Мы абняліся, нібы за хвілю апынемся перад
Судзьдзём.
Перапрашаю, арбітрам.

*  *  *
Сонца ходзіць па хаце
цёпла-сьветлаю зьявай,
мякка душу адчыняе,
сьцеле наўсьцяж надзею:
«Будзе жыць айчына
небам сваім і зямлёю!»
Ёсьць такая памклівасьць!

Ёсьць такая патоля!
Скінем няволі вярыгі,
жыць нам у сьвеце лепшым,
дзе кнігі чытаюць кнігі,
а вершы родзяць новыя вершы.

Ёсьць такая мажлівасьць!
І духу такая воля...
Будзе жыць айчына небам сваім і зямлёю.
І ўладай неаддзельнай Менску
пастромім беларускім словам зямлю
ад Бельску да Смаленску,
і Вільня стане нашым домам.

Я

*  *  *
Сьпяць паэты менскія, як дзеці,
У сьвяточных снах і шчасных мроях
І ня чуюць, як ідуць забойцы
Па іх душы і нясуць з сабою
Дзевяць грам каштоўнага сьвінцу
Для іх целаў, што ляжаць у ложках.

Разам зь імі у любоўных ложках,
Сьпешчаныя прагай і мілосьцю,
Побач сьпяць паэтавы жанчыны,
І ня чуюць болей анічога
Акром музыкі жаданых сэрцаў,
Што бруіцца над сусьветам быццам
Найчароўнай флейты звон для іх.

Горад сьпіць, схаваўшыся пад коўдры,
Як паэты і жанчыны-музы.
І ня сьпіцца толькі іх забойцам.

Ведаючы страшную работу,
Паляўнічыя ідуць па душы
І нясуць, як Моцарту зламысьнік,
Да аквітасьці — ліхога яду:
Дзевяць грам каштоўнага сьвінцу.

*  *  *
Ты сам пераводзіш стрэлкі гадзіньніка
бясконцых сусьветаў таемных лёсаў.
Ты сам — бэтлеемская чаканая зорка,
запаленая над прачыстай дугою
вялікаснай дамовы з чалавекам.
Ты сам — непазнавальны, усяісны,
кожнаму зычыш свае перамены,
еднасьць у сьвятле абяцаеш.
Вынайдзі ж апраўданьне і мне,
чэмернай, горкае кроплі
ў шчодрай задуме пра чалавецтва,
мне й усім, каго ў сэрцы трымаю,
і ўсім, да каго ня маю любові
ў малое сэрца ўмясьціць.
Вынайдзі, Божа, мне апраўданьне
на шляху да Твайго жніва.
І можа, не пераведзены шчэ стрэлкі...

Гісторыя нам падарыла сувэрэннасьць,
Як каравай маладажонам у нас дораць.
Дык выкідайма з душ нявольніцкую беднасьць
І падымайма зрок да сонца і да зорак.

*  *  *
Гісторыя нам незалежнасьць падарыла,
Прынесла нам свой дар велікадушны;
Здавалася б, што незалежнасьць гэта сіла,
Вакол якой мы станем мурам непарушным.

Ды мы так доўга у няволі прабывалі,
Што палюбілі на сабе ланцуг жахлівы,
Які цары далі; яго умоцніў Сталін,
Сказаўшы, што ў няволі чалавек шчасьлівы.

І мы саромемся таго, чым трэба ганарыцца,
Сваёй душы, ў якой ірдзіцца непаўторнасьць.
Замест таго, каб за свабоду стойка біцца,
Мы рвемся ў цемру, а ня ў сонечнасьць

і зорнасьць.

Жывем мы на зямлі зь нявольніцкай пакорай
І любім той ланцуг, які хрыбты дратуе,
І з сувэрэннасьці ізноў ірвемся ў гора,
І роднага свайго зь няволі не ратуем.

Як паўсьляпыя, мы брыдзем у цемру глыбей
І не шукаем да свабоды сьветлае дарогі.
Нас фатум прыдавіў нявольніцкаю глыбай,
Забылі, што жывем на сьвеце з волі Бога.

На моладзь, на яе, уся надзея наша,
Што ўскалыхнецца і уздымецца з каленяў,
І стане, як адзін, ад Полацку аж да Падляшша,
І рынецца у бой за справу адраджэньня.

*  *  *
Ой прастора ты, ой ты, прастора,
Ой ты, сьвет на зыходзе зімы!
Што было невыноснага ўчора,
Сёньня быццам забыліся мы.
І ўзіраемся ў далеч збавенна,
І расчулена слухаем шыр,
Гэта ён, гэта ён, несумненна, —
Баганосны прад намі эфір.
Вось ён поўніцца ў фарбах прасьветлых,
Вось ён сьвеціцца між сівізны,
У сьнягах, у лясах запаветных
Напярэдадні новай вясны.
Вось ім дыхаюць далі-абсягі,
Вось нябёсы струменяцца ім,
І зьнікаюць нядаўнія страхі
У далёкі дзесь прыцемак-дым.
Ані скрухі ўчарашняй, ні зморы,
Зноўку іх перажыць памаглі
Звышмагутная сіла прасторы,
Звышадвечная цяга зямлі.

*  *  *
Я раскажу табе казку.
Ноч за акном закалыша
Дрэвы, і птушак, і зоркі —
Я раскажу табе казку,
Слухай, зьдзіўляйся і думай.

Недзе — ня ў нас, а за сьветам,
Цень захінае прастору,
Хмары стаяць над вадою,
Хіляцца хмары над полем,
Лес затуляюць і нівы.

Недзе — ня ў нас, а за сьветам,
Дзень ад маланак чырвоны,
Жоўты ад вогнішча вецер,
Чорны дзірван ад выжарын,
Шэрыя травы ад дыму.

Недзе — ня ў нас, а за сьветам,
Громы зямлю скаланаюць,
Рэхам шпурляюцца горы,
Птушкі вясёлыя — кулі —
Звонкія песьні сьпяваюць.

Недзе — ня ў нас, а за сьветам,
Сьмелыя гордыя людзі
Гінуць за праўду і волю…
Гэта ня страшная казка?
Слухай, зьдзіўляйся і думай.

Недзе — таксама за сьветам,
Сонца ня гасьне ніколі,
Сонца над лесам і полем.

н
а 
Д
ар

*  *  *
Размокнуць засохлыя фарбы
затрымціць у чаканьні папера
хлынуць колеры
і бязьлікі аркуш успомніць
што калісьці быў дрэвам
выпусьціць парасткі
спужаная птушка
прарве малюнак

Н
ат

*  *  *
Я — люстэрка стваральнае,
і маё існаваньне бясспрэчна
абапіраецца на гэтыя рэчы сутна:
пацук,
рэчка,
інтэлект,
сьмерць,
адсутнасьць натоўпу;
цэльнаадзінае, зьмяшанае з часьцінамі,
вакуум, створаны самім сабою,
замкнёны журбою й самотным позіркам,
вакуум, што спрабуе ўздыхнуць разам з возерам.

Я — люстэрка стваральнае:
вобраз вялікі мудрасьці й пакуты,
ахінуты дымам
тым, які адхінае сьцяжыну
спаміж парай ды полымем,
каб сказаць табе: веру май,
будзь вольны, кахай.

Нават — зірніце у студню —
Сонца са студні сьмяецца.

Сьветла і цёпла жывецца,
Бо між зямлёю і небам
Хмары ня кожны заўважыць,
Бо асьвятляюць абшары
Штучна сьляпучыя промні.

Недзе — ня ў нас, не турбуйся,
Дзень не ад дыму счарнелы,
Сьвет не ад вогнішча жоўты,
Зьзяе-мігціць над зямлёю
Колер адзіны — падману.

Не зварухнецца прастора.
Ціха — аж вушы займае,
Быццам адно засталіся
Здрадцы, віжы і забойцы,
Зладзіўшы ўсе свае справы.

Слухай, зьдзіўляйся і думай.
Гэта ж ня ў нас, а за сьветам
Моўчкі сядзяць у балоце
Злыя стамлёныя людзі…
Гэта — ня вечная казка?..

*  *  *
Нас многа розных — Беларусь адна.
Дзеля Радзімы будзем разам.
Шмат слоў пра еднасьць сказана здаўна,
Яшчэ больш справай зроблена абразы.
А трэба толькі словы прыгадаць,
Калі пачуцьці засьцяць розум:
«Нас многа розных — Беларусь адна.
Дзеля Радзімы будзем разам!»

А
рц

ём
 Л
яв
а

*  *  *
Асьцярожна! Прыпыніце крок!
Наступілі ботам на Айчыну…
Па магутным целе цмок
Лёстка прапаўзае у багніну.

Абціраю ручніком сьвятым,
Даматканым, родным, мяккім, чыстым
Бруд і сьлёзы з абразоў тваіх,
Абмываю пенай хваляў-крыстаў.

Літургію служаць колькі год,
Лічаць зачарсьцьвелай і загнанай.
Ты ж — народжаны душой аплот,
Часам створаны і неспазнаны.

Рэжасься і колесься між веж,
Між званіц, муроў, хацін і гмахаў…
Не знайсьці нам Бацькаўшчыны лепш,
Лепш забытай, занядбанай ў жахах.

Лепш закрэсьленай пазабыцьцём.
Я малю: вярніся да народу,
Для якога станеш адкрыцьцём,
Бо ня ведае бацькоўскага ён роду.

Асьцярожна! Прыпыніце крок!
Наступілі ботам на Айчыну…

В
ал

ер
ы

К
ус
т
ав

а



127

‚ Â  ¯  Ì ‡  Ò ‚ ‡ · Ó ‰ Û

126

‚ Â  ¯  Ì ‡  Ò ‚ ‡ · Ó ‰ Û

*  *  *
Чытаю замову за родную мову,
За волю маёй беларускай зямлі.
Мы зьведалі зьдзекі, зьнявагі і змовы,
А вечную мову сваю зьбераглі.

Яна — і сумленьне, яна і апора,
Яна, як паходня, у дужых руках,
Як матчына слова, каб родная мова,
Каб воля і шчасьце сьвяцілі ў вяках.

Хто з матчынай мовы і з маці сьмяецца,
Той зьбіўся з дарогі і ў багне загруз.
Калі ж хоць адзін беларус застанецца,
Шчасьліваю будзе мая Беларусь!

С
яр

ге
й

*  *  *
У катоўні маёй пазгнівалі ўсе сьцены
І разьбегліся вязьні ў чатыры бакі,
Толькі кат — сумны комік — забыты на сцэне,
У крывавым адзеньні стаіць ля ракі.
Сьмешна ўсё:
Столькі болю, пакуты і енку
Зьнікла ў марыве мокрай, дажджлівай зімы
І сплыло ціхім вечарам ў сумную Лету,
Пакідаючы патлы іржавай травы.

Э
дз
ік

*  *  *
Сказаў тыран, што Беларусь малая,
Як клетка для разбэшчаных зьвяроў!
Яшчэ сказаў, што беларусы — зграя,
Якой хапае пяць ілжывых слоў,
Каб атруціць свой слых паганскай мовай,
А потым забіваць братоў і тых,
Хто робіць сваю нацыю здаровай,
Хто мае крыўду на тыранаў злых.

Не, Беларусь — вялікая дзяржава!
І крочыць трэба па яе палях
Так, каб разносілася слава,
Так, каб чутно было ва ўсіх краях
І нават па-за межамі плянэты…
Жыве яна і будзе жыць далей,
Хоць топчуць яе волю прайдзісьветы,
Хоць душыць яе праўду ліхадзей!

А
л
ег
 Н

ік
ул

*  *  *
У спакоі тваіх вачэй,
у смаку тваіх сьлёз,
у таемнасьці тваіх слоў,
на дне твайго маўчаньня,
на ўзьмежках спатканьняў і ростаняў,
у плыні рэк і аўтастрадаў,
на вуліцы Ніжнепакроўскай у Полацку
і на бэрлінскай Unter den Linden,
на старонках старых фаліянтаў
і пад вокладкамі новых кніг,
у палёце птушак
і ў сьпевах марцовых катоў,
у вершах і нэкралёгах,
у водары тваёй парфумы
і ў глыбінях твайго лона —
паўсюль сачу знакі таго,
што павінна зьдзейсьніцца
ў гэтым стагодзьдзі,
паўсюль —
дзень пры дні —
сачу знакі
нашай Свабоды.

*  *  *
Не псуецца ніколі гадзіньнік спрадвечнага часу,
Не стамляецца ў вечнае працы спаўненьня
прырода.
На жыцьцё тут хапае цярпеньня
й пакоры запасу,
Толькі ты тут чужая, о любая сэрцу Свабода!

Калі дзееш, то плён твой найпершы — пагібель
ці страты.
Богабоязны сьвет наш праяваў тваіх
не прымае —
Улюбёнцаў тваіх ён кідае ў вязьніцы за краты,
Ім намыльвае петлі ды кулі для іх адлівае.

У абліччы тваім — нетутэйшага сьвету зіхценьне,
Бы вульканаў агні, бы дыханьне
вятроў ураганных.
Атачаюць цябе бунтароў несьмяротныя цені,
На твае алтары ахвяруюцца жыцьці абраных.

Але тут без Свабоды ня мае ніхто і Айчыны.
Не ад гэтага сьвету, ты ўсякае людзкасьці
чыньнік.
Каб ня ты, о Свабода, ня меў бы Ўсявышні
прычыны
Гэты сьвет выбудоўваць і вечны заводзіць
гадзіньнік!

*  *  *
Зьмяіныя агністыя вочы,
Язык праўды калюча-прарочы.

Зьзяй маімі вачыма,
Свабода;
Шлях да праўды, гартуй віры,
Сьмяіся ротам маім немаўчымым;
Свабода,
Няпраўду буры;
Сьмяіся маімі вачыма,
Свабода.
Жыцьцё запалі,
Як на алтары
Сьвечку для стода,
Гавары маім языком,
Гавары,
Свабода.

*  *  *
Вечаровым цяжарам зморы,
Ліпкім брудам мікрараёнаў,
Я малюю зімовы горад
І халодны натоўп дублёнак.

Забываюся на прароцтвы,
І цяпер, праз шкляныя краты,
Пазіраю ў ясныя вочы
Гарадзкіх сьвядомых вар’ятаў.

Пазіраю, ціха шалею,
І шкадую пра сёньня-учора,
І гадую пакуль надзею,
Што нязьменна душыць дакорам.

Спадзяваньне — рэшткі сусьветаў
Пры шуканьні сваёй выгоды,
У вар’яцтве — безьліч сакрэтаў,
У вар’яцтве — мноства прыгодаў.
У вар’яцтве — заўжды куміры,
А куміры — заўжды вар’яты.
Толькі хто цяпер вінаваты…
Спадзяваньне — халодны вырай.

Спадзяваньне — мая атрута,
Саладжавая бездань млосьці:
Я прыму сакрамант пакуты,
Каб сябе упрыгожыць злосьцю.

А пасьля, забіўшы сумленьне,
І адкінуўшы ўласны страх,
Я дазволю пальцам згубіцца
У зусім чужых валасах.

В

*  *  *
Пачнеш ты хіба ад вясны,
ад надышоўшай раптам волі,
як кучкі гною, прывазны
ўціскае сьнег ральлю на полі.
Свавольна выплыўшы са дна,
ты п’еш з паветра-акіяну,
вясна, ты ведаеш, — вясна!
Цяпер кахаць не перастану.
Сярод Эгіпэцкай зямлі
заўсёды йдзеш на бераг Нілу,
а гэта — Нёман,
ён разьліў
свой час
і набірае сілу.
Паўзеш ты ў краму, мчысься ў лес,
паўсюль захоплены паводкай,
кахаеш кожны позірк без —
бесьперапынна і салодка.

В

*  *  *
Братка!
Ня знойдзеш багацьця
ў сьметніках, фата прамовах.
Лютая ўсходняя свацьця
хоча мець скарб твой дармова.
Братка!
Ня вырастуць дзеткі шляхетнымі
з слова чужынскага ў краі прыгнечаным.
І не пацешаць нашчадкамі крэўнымі,
бойкай суседзкай іх лёс пакалечаны.
Белагаловай ня ўбачыш дзяўчынкі
ў гаі, зь нявіннай валошкай,
бо яна просіць па сьвеце скарынкі
у закарэлых галёшах.
Братка!
Узьніміся з гародчыка,
ты не сьляпы яшчэ, братка!
Выйдзі за плот з катуха і пакойчыка,
горбіцца ў сьметніку матка.
Досыць!
Жабрацтва ня мае выгодаў.
Ты зьдзяцiнеў або цёмны?
Хто заўважае адметнасьць свабоды,
мусібыць зь іншымі роўны!

Іг
ар

 Л
ос

ік

Выбачай, мне весела й дрэнна,
Бо магу сабе дазваляць
Лашчыць здань, якую ня буду
Ні цяпер, ні пасьля кахаць.

*  *  *
Чырвань восеньская зьзяе,
то — лістота,
да змаганьня заклікае
нас галота,
хтось у цемры варухнуўся,
сьвецяць вочы,
то мядзьведзь ужо прачнуўся
сярод ночы,
зоркі ў небе гаспадараць
не бясконца,
хутка, хутка ўжо зайграюць
промні сонца.

А
л
я 
С
л
об

*  *  *
Праляціць херувім,
а мне скажуць:
абкурка…
Ну якое фігні
ці якога прыдурка
вам тут так не стае,
што ўстаўляеце трасцу
у манстрант на стале,
дзе гатуюць прычасьце?..

*  *  *
Аднойчы я-такі знайду адрэсу
той пракаветнае мясьціны,
дзе ёсьць таемны склеп,
а ў ім за аднабокімі дзьвярыма
бягуць уніз тры сходкі,
зь іх адна
вядзе ў жаданы схоў.
Там на доле цьмее
сьцененая ад старэчы бочка,
на струхлай клёпцы надпіс ледзь чытэльны:
«FREE».

І брамнік Пётра кварту поўную
нацэдзіць з бочкі той.

Я
н

*  *  *
Я тут пару шкарпэтак
ды колькі насовак
у машыну пральную ўкідваю,
а ты там ватную коўдру
ў халоднай вадзе арыка палошчаш —
даруй мне, Радзіма.

Я тут каву зь вяршкамі
штораніцы сёрбаю,
а ты там кіпень робіш з грунтовай вады,
атручанай пэстыцыдамі ды гербіцыдамі, —
даруй мне, Радзіма.

Я тут рэшткамі белага хлеба
кармлю на бальконе чорных варон,
а ты там з начы стаеш у чаргу
і ў бойцы бохан хлеба сабе здабываеш —
даруй мне, Радзіма.

Я тут розныя кветкі на падваконьнях
паліваю раз-пораз,
а ты росіш потам зямлю й сьлязьмі — асфальт,
што ня ўсмоктвае вільгаці й розьніцы не адчувае
паміж сікамі ды сьлязьмі —
даруй мне, Радзіма.

Я тут...
Ты там...

І табе, вядома ж, баліць душа.

А мне баліць крыху ніжэй сярэдзіны,
дзе нядаўна мяне ты выцяла ботам.



141

‚ Â  ¯  Ì ‡  Ò ‚ ‡ · Ó ‰ Û

140

‚ Â  ¯  Ì ‡  Ò ‚ ‡ · Ó ‰ Û

*  *  *
Прадпрымальніка скруцілі
На гандлёвым пляцы:
«Здай тавар,
Аўтамабілі —
Канфіскацыя».
Трактар фэрмэра спынілі
У часе летняй працы:
«Сена й збожжа
Возьмем сілай —
Канфіскацыя».
Суд страйкоўцу вынес вырак:
«За ўдзел у акцыі
Абдзярэм цябе да дзірак —
Канфіскацыя».
Марш Свабоды.
Бард з гітарай.
Бурныя авацыі.
Пратэстуе шмат ахвяраў
Супраць канфіскацыі.

М

*  *  *
Дэлякруа пісаў партрэт:
яна была ўсяго… Свабода.
Каўпак фрыгійскі — макаў квет.
Мо з модай колішняй нязгода?

Яна была ўсяго… Свабода.
І што хацела — ўсё магла:
дайсьці да царскага ківота,
стаць калыханкаю арла.

Яна была ўсяго… Свабода
у інтэр’еры барыкад…
Дачка францускага народа…
Ды толькі мае мой пагляд.

І я, натхнёная Свабодай,
трымаю неба сіні сьцяг.
Не пагаджаецца зь нягодай
мой бел-чырвона-белы фрак.

Дэлякруа пісаў жанчыну,
што ведала, куды вядзе
і свой народ, сваю Айчыну…

Яна ўжо ў Край наш шпарка йдзе!

А
л

*  *  *
Галеча — гора горшае, чым страх.
Ня страху, людзі, бойцеся — галечы!..
А страх няхай жыве ў правадырах,
Уладу хто ўзваліў сабе на плечы!

Такіх «правадыроў» гаротны лёс…
Тады ж каго баіцеся, нябогі?
Галеча працінае вас да сьлёз,
Ня бачыце перад сабой дарогі…

Усё на раздарожжы!.. Правадыр
Ужо і сам не разьбярэ дарогі…
Віруе час, і праглынае вір
І страхі ўсе, і ўсе вашы трывогі.

Хоць позна… Але Бог дае ў пару
І па грахах празрэньне, прасьвятленьне.
Паверылі сьляпцы павадыру —
І стогнуць-енчаць ў багне па калені…

І ўладзе ўжо няўлежна на плячах,
Што так дрыжаць… Ды й што ёй тыя плечы!
Галеча — гора горшае, чым страх.
У багну страх! Час брацца за галечу!

М

*  *  *
Я мару пра водар вольнага краю,
Бо нездарма пралілася тут кроў.
І будзе, я веру, веліч былая
На нашай зямлі, прыйдзе шчасьце ізноў.

Я ведаю, нельга мне адшукаць
Больш любай, цудоўнай, дзівоснай краіны,
Дзе можна буслоў каля хат напаткаць,
Дзе могілкі продкаў — мае успаміны.

Дзе будзе калісьці свабодны народ,
Свабодныя думкі, шчасьлівыя людзі.
Ды стане тут Захад, а не Усход,
Я ведаю, некалі гэта тут будзе.

*  *  *
Маё сьвітаньне разразаюць
Лязом усходняга нажа.
Ахвяры кроў на небакраі,
Застылы ды халодны жах
Блакіту ранішняга неба,
І енк нямы,
І крык: «Ня трэба
Зімовай раніцы ў крыжах!»

*  *  *
Наш карабель зайшоў
у тэрытарыяльныя воды свабоды
насупор радару ды зброі,
лецімо на ветры нашае мроі.
Цяпер мы — тыя, што ў нашых люстэрках.
Мы — дзеці, гатовыя гуляць,
не зважаючы ні на які супын,
нам дваццаць... і дваццаць адзін.

Вочы нашыя — жаніхі.
Мы паэты. Вобразамі
ў нас мяхі поўняцца.
Мы — старыя, ды сподзеў на прышласьць маем
і думаем, каб дасягнуць жыцьця,
пазіраючы ў вочы пані Сьмерці,
на тое насупроць радару ды зброі
наш карабель і зайшоў
у тэрытарыяльныя воды свабоды,
а не патайна.
Вітаема людзтва.

*  *  *
На сорам згубіўшы сорам,
на дзіва сьляпы да дзіва,
адным, што жывы, на гора
шчасьлівы,
зьнямоглы нявольнік сьвету
і згубных ягоных чараў,
пустых чалавечых мэтаў
ахвяра.
Аднойчы захочаш бегчы
ў лясы ад людзей, у поле,
дзе дух акрыяе вершам
і воляй.
Калі твой агонь ускрэсьне,
адзінае мецьмеш выйсьце —
згубіцца ў таемным лесе
і болей зь яго ня выйсьці
відушчым сьвятым паэтам.
Што сон, што жыцьцё — прыгода,
бо толькі адна ў іх мэта —
Свабода.

А

*  *  *
Я — гэта думкі маіх сяброў.
Я — гэта позіркі маіх ворагаў.
Я — гэта здані маіх крэўных,
іх развагі,
іх вочы,
іх прысутнасьць.
Дзень за днём я жыву разам зь імі,
дзень за днём я напаўняюся іх досьведам,
дзень за днём я губляю свабоду.

Калі ты хочаш, каб я была побач,
прачніся раніцай
у садзе сярод дрэў
з залаціста-ружовымі яблыкамі,
сярод зялёнай прасторы і бязьмежнага блакіту,
прачніся нявольнікам
у нашым таемным садзе,
каб адчуць на сваіх крылах
залатую цеплыню.

Та
ц
ян

а 
К
оз
ік



149

‚ Â  ¯  Ì ‡  Ò ‚ ‡ · Ó ‰ Û

148

‚ Â  ¯  Ì ‡  Ò ‚ ‡ · Ó ‰ Û

*  *  *
З аднаго боку — хлеб,
з другога — неба.
Між імі — стомленае цела,
што прагне сытасьці й супакою.
А голад за акном цікуе воўкам,
і від клыкоў параліжуе волю...
Абцяжаная бяздум’ем галава
просіць падушкі,
каб сьніць аб штодзённым хлебе.
І толькі душа
імпульсам устрывожанага сэрца
імкне ў неба, дзе прастор і сьветліня.
Там далягляд надае імпэту,
разьняволенасьць спараджае адвагу,
а нябесная сінь запладняе думку,
каб душа ўсмактала ісьціну:
бязь неба ня будзе хлеба.

Я

*  *  *
Перакуліць усё дагары нагамі — ня цяжка!
Рассыпаць павуціньне плётак, нагавораў — ядам,
А пасьля цягнуць, як павук, за нітачку — лёгка.
Прыдумаць усё, як кінасцэнар, — можна.
Мы ўсе акторы, пешкі, мятлікі — міжволі.
Ня хочацца, не падазраеш? — выбух!
Сустракаюцца каханьне і нянавісьць у келіху —
бывае.
Аднак веру разьбіваць і катаваць надзею —
нельга.
У сетцы з будзённых і прыгожых слоў-мятлышак
Павук сядзіць, сьмяецца зь лёгкай і прывіднай —
свабоды.
Пляце і вычвараецца над пачуцьцямі — паэт.
Быць проста людзьмі? — немагчыма.
Паўсюль маскі, і гульня цікуе за вамі.
Вам выкараскацца з тэатру жыцьця — аднаму.
Цяпер і плесьці, і сьмяяцца, і гуляць буду — я.

М

*  *  *
Калі залежыць ад чужынцаў:
Кахаць табе ці не кахаць,
Калі ты думаеш пра прынцаў
З грашыма, каб прыемней спаць,
Калі табе сяброўкі раяць,
Нібы на споведзі сьвятар,
І іх парады воўчай зграяй
Твой шкамутаюць Божы дар,
І вучаць, як сябе паводзіць
З каханым чалавекам, што
Табе ніяк не падыходзіць,
Ня з золата бо паліто,
І так далей і так бясконца,
То я б раман мог напісаць
Пра тое, што з чужым пранонсам
Жадаюць табе ўсе сказаць…
Ты слухайся ўсіх іх, дзяўчына,
Што кажуць, і рабі як сьлед,
І шкадаваць мяне, магчыма,
Ня будзеш. Бо хто я? — паэт,
Адзін з паўсотні вершаплётаў,
Якіх хапае на рагу
На кожным і пад кожным плотам,
Якія сваю думку гнуць.
Вядома, што з паэта возьмеш? —
Ён алькаголік, наркаман,
Ўзьлятае ды заўсёды — вобзем
Ці на чарговыя сто грам.
Ты слухай, слухай іх, дзяўчына.
Ім да паэтаў, як да зор.
Я памыляюся, магчыма,
Бо я ня зь лепшых, не узор.

*  *  *
Трубадуры, дзьміце ў трубы!
Марш свабоды выдзьмувайце!
Цішыня пакоры — згуба!
Памятайце: вы — на варце!
Абуджайце край зьнямелы
Ад зямлі да паднябесься,
Хай пад бел-чырвона-белым
Акрыяе песьня
Сэрцу мілая, як бусел,
Як валошка ў сьпелым жыце!
Трубадуры Беларусі,
Дух змагарны пакажыце!

Пагэтаму пі сваю каву
Ці з прынцам тым на грошах сьпі,
Бо для паэтаў — не забава
Прысутнасьць чыстае душы.

*  *  *
Ёсьць аднак у табе гэта сіла,
ад якое і ў думках бы цьма…
Ўвысь ты глянуў — уміг затужыла,
ўміг пад позіркам згасла яна.

І паветра жальліва трапеча
там, дзе кружыць апошні ўжо ліст,
дзе гальлё падабенствамі трэшчын
перакрэсьліла бляклы блакіт.

Дзе туман распаўзаецца вяла
і сабой запаўняе равок,
дзе сьцяжына прамокла, азябла,
так, што ўжо запавольваеш крок.

Ёсьць жа нейкая вышняя воля,
нават думаць ня сьмей аб якой,
ў тым, што неба, і рэчка, і поле —
ўвасабленьне свабоды тваёй.

*  *  *
Пачаўшыся з болю,
здаецца, ня скончыцца ўжо ніколі
час уцекачоў.
Лягеры ў лясох, у гарадох загоны,
новыя спалучэньні словаў —
«перамешчаныя асобы»,
«замкнёная група»,
«бязь вестак прапалыя».
Атмасфэра безьбярэжнага гора,
мора зьнявер’я.
Сэрцы змаркочаныя, прысталыя,
няздатныя болей імкнуцца
да радасьці, затое
мы палюбілі раптам цішыню шэпту,
мы патанаем у хмурым настроі,
у ценях, што адступаюць з ахвотай
ад кветак зіхоткіх, і праз усё,
што акаляе нас і яўна, і ўпотай,
мы зрабіліся адзінай чалавечай істотай
не нашмат ляпейшай ад кучы
часьцінаў разлучаных.
Але трываем, і выжывем.

*  *  *
У цябе, Беларусь, векапомнае сьвята,
Традыцыйна якое ўшаноўваць прынята.
На жаль, восем дзясяткаў гадоў існаваньня
Аказаліся часам твайго выжываньня.
Дык жа хто, як ня Ты,
Наймілейшы наш Божа,
Адрадзіць Беларусь беларусам паможа.
Перш за ўсё за грахі Ты прымі пакаяньне,
Праяві міласэрнасьць да нас акаянных,
За дзівосную гэткую нашу цярплівасьць
Хоць нарэшце да нас праяві справядлівасьць.
Зь летаргічнага стану народ абудзі
Ды дарогай шчасьлівай яго павядзі,
У галовы ды душы людзей зазірні,
Гістарычную памяць народу вярні.
Умацуй у народзе і волю, і веру,
Прывядзі ўсё ў парадак, у норму, у меру,
Зь беларускіх плячэй атрасі ліхадзеяў
Ды двурушных уяўных усіх дабрадзеяў.
Уратуй незалежнасьць маёй Беларусі
Ды даруй ёй свабоду! За гэта малюся.

*  *  *
…Радзіма мая, Беларусь,
агеньчык твой дагарае…
журбе ні канца, ні краю…
маліцца сябе прымусь…

…Айчына зямная мая,
хто прысна цябе памінае?..
як рэха забранага раю,
палынам услана Зямля…

душа мая — выклік сьляпы…
адзіны нятленны набытак…
нібы летуценьняў пабітых,
рыфмараў рассыпала пыл…

…прад Госпадам голы стаю…
дух цёмны грахоў маіх чашу
напоўніў… і я не прыўкрашу
дарогу зямную сваю…

за іншых, за сьвет — не спытае
прад Страшным Прысудам Гасподзь…
мо’ скажа мне: «…сын Мой, прыходзь…
Я й зь пекла цябе чакаю…»

Зь
н
іч

*  *  *
Месца, дзе зьнікае мілосьць
і нараджаецца мосьць і гонар,
дзе баісься спытаць, чаму
ды ведаеш, што не змагчы табе перамагчы.

Хоць і ня маеш грахоў, там адчуваеш віну.
І табе не застаецца нічога іначай, як паказаць
пашпарт, каб табе дазволілі ўбачыць
краіну, што тваю хаціну туліла.

Потым з дасьвецьцем прачынаецца сподзеў
зноў сустрэць прыязныя твары сяброў,
дзе б ні было тое ў Сьвятое Зямлі,
і даткнуцца да ўсіх мясьцінаў ад успамінаў
цёплых,

дзе ты нарадзіўся, рос дагледжаны шанаю
ці з каханаю пад дажджом гуляў.
Насамрэч ты — вязень і ўчора і сёньня
прадоньня глыбокага недаверу.

Калі ласка, ступі бліжэй да краю ягонага
і напоўні прадоньне золатам шчырым мілосьці
зь бяссоннаю насалодаю.
Павер, гэта адзіны скарб, які сьвятлом валодае,
яму ў змогу растаіць лёд у трывогу закуты
кантрольна-прапускнога пункту.

*  *  *
Свабоднай быць краіна можа,
Калі там крые дах сам Божа;
Ня чымсьці крые, небам крые,
А падаюць цьвікі — свае памкненьні —

тыя,
Хто Творцу ўвесь аддаў сябе
У нешумлівай барацьбе.

*  *  *
Заўсёды дбайна выглядаю
Бярно на зруб,
Каб у цябе, мой родны краю,
Сьпеў рваўся з губ.

Тады пачую цераз гліну,
Як на аблонь
Прыскочыць, выскубе травіну
Твой белы конь.

Не жарабя, а з той Пагоні,
Што празь вякі
На цэлы сьвет шамкамі звоніць
Напрасьцякі.

Напоўніцу хай сакаўную
Скубе траву,
А заіржэ, усе пачуюць:
Я зноў жыву.

М

*  *  *
Адчынена брама гасьціннай карчмы,
Грае катрынка ў руках маладзіцы…
Давайце, панове, на вобраз маліцца
Радзімы, якую пакінулі мы.

Шляхціц багаты, бядак голы-босы,
Ці нам на чужыне гуляць навіна?!
За вочы каханых, дзявочыя косы
Давайце па карцу асушым віна.

Сягоньня балюем, а заўтра настане, —
Ці сонца пагасьне, ці боль апячэ…
За волю, панове! За волю, хто ў стане!
Па кубку шампані наліце яшчэ!

Не, мы не разьбіты, мы шаблі, пістолі
Яшчэ не паклалі ў апошнім баі.
Заўжды нагатове стаяць нашы коні,
Хапае задору ў гарачай крыві!

Хай вораг сьвяткуе сваю перамогу…
Мы раны загоім і рынемся ў бой,
Мы ведаем добра да волі дарогу,
Унукаў, сыноў павядзем за сабой.

Ад нашай шалёнай крывіцкай Пагоні
Ня збавіцца хеўры чужынцаў-ваяк…
Памянем палеглых, запалім паходні,
Чакае няблізкі, ды зьведаны шлях.

*  *  *
Ня плач, паэт,
калі не жывеш
ні ў царкве, ні ў касьцёле, ні ў пагадзе,
глыбокім сумам народжаны верш
на сум высокі асуджаны загадзя.
Яшчэ ты бавісься ў снах,
а страх
навечна страціць душу адзіную
цябе на вогненнакрылых вятрах
з вышынь,
дзе ў захмарных лунаў вірах,
вяртае долу пуцінамі дзіўнымі.
І ты, спавіты зямным сьвятлом,
натхнёна словы ў радках высьпельваеш,
сьвітанак разгараецца за акном,
распраўляе крылы,
ясьнее верш.

Я
н
ка

 Л

*  *  *
Мы яшчэ ўсё ў дарозе,
не закончаны шлях па пустэльні.
Дык вяртаймася

ў белыя вёсны,
дык вяртаймася

ў белыя зімы.
Бо ў пясках не ўзыходзіць надзея,
нат крыжы тут ня здольны ўстаяць.

Куст язьміну —
нявеста увесну,

дрэвы, склеп і калодзеж,
пацямнелыя сходкі-ўваходкі,
што вядуць толькі ў памяць.

Мы тут ёсьць.
І на тое ёсьць нашая воля:
ці ісьці
у бабуліну хату,
дзе да сьвята пабелена печ
і памыты нажоўта услонік,
ці да хмурных крыжоў…

Крыж на волю сваю
не пастаўлю ніколі.

*  *  *
Незаўважна ўглядаюцца ў нас
Запытальнасьцю вуснаў прымоўклых
З фотаздымкаў у профіль, анфас
На анкетах, ад часу пажоўклых.

Нехта проста — няголены зэк,
А другі — толькі выйшаў з цырульні.
Не на радасьць сябрына, на зьдзек,
Дзе сьмяротныя ладзяцца гульні.

Не змаглі ўратавацца ад куль,
Не чакалі такога зыходу.
Хто мы, што мы, куды і адкуль? —
Распавесьці хацелі народу.

Я гляджу — зразумець не магу:
Сам ці змог бы пайсьці іхным шляхам:
Поўна выпіць адчай і тугу,
Безвыходнасьць нароўні са страхам.

Ім бы жыць ды зрабіць яшчэ шмат,
У дзяды мне трываюць па ўзросьце.
Ці нарэшце пазбавімся звад,
Бо і зараз усё так ня проста.

Без адказу пытаньне стаіць:
Быць — ня быць ці Айчыне свабоднай?
А народ, як заўсёды, маўчыць
На зямлі сваёй нібы няроднай.

Лёс у кожнага свой, як і час,
Ды адзіна яднае ратая
Беларусь.

У
л
ад

ер

*  *  *
На беразе мора мы пішам з табою,
Каб сьвет падзівіўся — «Жыве Беларусь!»
А хвалі шалёна змываюць сьвятое...
На беразе мора мы пішам з табою,
Душой вышываем пясчаны абрус,
А хвалі змываюць імя дарагое…
На беразе мора мы пішам з табою,
Каб сьвет падзівіўся — «Жыве Беларусь!»

У
л
ад

*  *  *
калі б свабоднай была я магла б зарабіць
удостань працай любой застаючыся сабой
і дзеючы тое ў што веру

калі б свабоднай была
дзеці мае мелі б усё неабходнае
каб супернічаць з аднагодкамі

растала б чырвонае ў чорным стала

я страціла б тлушч і хваробы нажытыя
на дыеце беднасьці вугляводаў танных і сытных
я страціла б пятнаццаць гадоў грузу нянавісьці

не пакутавала б болей ад пагрозаў
донкіхоцкае тыраніі нэрвозаў майго каханка

вайна б перастала спаміж цёмным і сьветлым
злыдні мае расталі б у веры

я змагла б супыніць забойствы нявінных
я змагла б супыніць забойства духу майго
я змагла б уваскрэсіць майго забітага сына

неасьпярэчны доказ што мая праца
мае значэньне мог бы за сябе не змагацца

я ведала б што чакаюць мяне нецярплівасьць і
парываньне
што той хто чакае заходзіцца ад хваляваньня

усе ўзнагароды нязначныя супроць міру
пазначанага задавальненьнем
голад нуда страх у дажджах бы расталі

Невядома, што нас
Там наперадзе шляху чакае.

Мо таксама скананьне ў баі,
Запавет дарабіць як ня страцім,
Ці мы ўсё ж на бяздоньня краі
Устаім, як за волю заплацім.

*  *  *
У растрэсенай кузьні ледзь тлее агонь,
Ржавее кавадла, прыціхлі мяхі,
А кузьня стаіць, хоць яна ўжо даўно
Рэлікт прамінулай эпохі.

Каваль абы-як у горн устраміў
Дэталь замаруджанай коўкі,
А вочы ўгару, у гнілыя дылі,
Гнілая і падмуроўка.

Ўсё валіцца з рук —
Ні грошай табе, ні карысьці каму,
Ды што вы плату зьнялі?
Кузьню трэба ўзьнімаць зь зямлі.

А як і за справу брацца,
З кім і за што, і на мове якой заахвочваць
да працы?
Хацелі б адны, каб з захаду што,
Другія са ўсходу чакаюць арацый.

А можа давайце, браткі кавалі,
Зьбярэмся ўраз талакою,
Растрэсену кузьню ўздымем, падымем,
раздуем мяхі
Ды станем за коўку гарою.

Усенька, што ўпала ня з нашай віны, падымем,
Наш грэх, што задоўга маўчалі,
Вядома было: цівуны кавалёў найадданых
зьнішчалі.

Ня тая пара і ня той ужо час,
Думаць па-новаму трэба —

А

я мовіла б толькі на мовах

Ойча Ойча я шанавала б цябе Ойча належна

прачнуўшыся ў пасьмяротнай мілосьці
да гэтага царства няшчаснага
трасянула б сваімі крыж-накрыж зьвязанымі
косьцьмі
штосілы
і парасткі б порстка пусьціла

*  *  *
У цёмным пакоі з зачыненай форткай
Я спажываю асобнае шчасьце.
У маіх акулярах — уласная цемра,
І ўласнае сонца мне вочы засьціць.
Там, за дзьвярыма, — шлях да няволі
Агульнага кроку, агульнага сьпеву,
Тут, у пакоі, мне лёгка і проста,
Тут, у пакоі, — прыватнае неба.

Спакойна, разумна, у згодзе з сабой,
У кузьню ставайце на месца сваё —
Пад купал супольнага неба.

*  *  *
Пераможца! Ты ўсіх перамог:
і мяне, і сябе адначасна.
Але тут, на крыжы ўсіх дарог, —
ты шчасьлівы? Ці, можа, няшчасны?

Пераможца, хоць мне не мані!
Гэта проста уцёкі ад сьмерці.
Бачыш на даляглядзе агні?
Там чакаюць анёлы (ці чэрці).

Пераможца, ты здолеў забыць,
як спакойна на ўскрайку дарогі,
попел, мары ды сны могуць быць
даражэй за твае перамогі.

Пераможца… застаўся ў журбе
невычэрпнай… А сьмерць — не адвесьці…
Збудаваў ты з мармуру сабе
пастамэнт, — і ня здолеў узьлезьці.

Ю
га
ся
 К
ал

яд
а

*  *  *
Нас абрубілі на высокай ноце,
І мы цяперака знаходзімся ў цэйтноце,
Як мухі п’яныя на тлустым бэгемоце,
Ці як жарынкі на патухлым кноце.
Мы ўсё жыцьцё чакаем новых цудаў,
Жытло шыкоўнае будуем для прыблудаў,
І молімся штодня на чэрап юдаў,
Гукаючы: «Няхай жыве краіна хлудаў!»
Не дачакацца нам ніколі дабрадзея,
Калі ня ўздымемся, дык у скрусе пасівеем.
Давайце ж станем мастакамі дзеі,
Пакуль у сэрцах ёсьць нязгаслая надзея!
Гвалтаўнікі, што чыняць перашкоды,
Уласнаручна зьнішчаць свае стоды,
Пасьля патрапяць пад абцасы моды,
А мы адчуем корсткі смак свабоды.

Ю
ры

ум

Цяпер для банды ўзносяць хвалу
І пачалі ёй гімны пець,
І паднялі на п’едэсталы
Калісь асуджаных на сьмерць.

І на пліце магілы скромнай,
Дзе сьпяць астаткі фурманоў,
Не дазваляюць для патомных
Аб ПАСе ўспомніць пару слоў.

Ня хочуць, каб іх эпалеты
Ад слова праўды на пліце
Зардзелі кроўю ў вачах сьвету,
Як асьцярога для гасьцей.

Яшчэ саратнікі бандытаў
Знаходзяцца паміж жывых,
Патынаю гадоў пакрыты —
Ніхто ўжо не асудзіць іх.

* ПАС —  польскiя атрады самапомачы.

*  *  *
Разьнёсься гоман аб Ядвабным,
Аб генацыдзе, аб вайне,
Аб помсьце вырадкаў няшчадных
І аб забытай іх віне.

І прабачэньня просяць босы
Нашчадкі спаленых ахвяр,
Злуюцца сьведкі, быццам восы,
Баяцца паказаць свой твар.

Але ў ўспамінах зь нетраў часу
Не заікнецца ні адзін
Аб катах Рамуальда Райса,
Забойцах дзетак і жанчын.

І не прыпомняць словам грэшным
Яго крывавых важакоў,
Падпальшчыкаў Чыжоў, Залешан,
Збруча, і Лазьніск, і Шпакоў.

Забойцы жыхароў тых —
Сялян, дзяўчын і юнакоў,
І не ўздыхнуць над страшным лёсам
Забітых ПАСам* вазакоў.

Забілі іх у зьверскі спосаб,
Бо праваслаўнымі былі,
Каб жыхароў суседніх вёсак
Прагнаць прэч з роднай іх зямлі.

Каб страхам выгнаць іх за межы,
Аддаць супольнікам палі,
Дамы і пуні, і манэжы,
Сады і збожжа на ральлі.

Гэта чыстая праўда, усё так напраўду й было
і вам ужо можна заплакаць, пашкадаваўшы
мяне.
Бо я не вярнуся ніколі да вашых няўцямных
паэзій.

*  *  *
Што можа вам апавесьці малец з Усходняй
Эўропы?
Што мог бы ён прыгадаць з гістарычных сваіх
успамінаў?
Пра дзіця ў апранасе, удвая за яго старэйшай?
Пра спартыўныя нагавіцы, пакрытыя шэрымі
галкамі
ад ручнога мыцьця, пра боты, скура якіх
лупіцца, нібы кара з хваравітай бярозы?
Пра тое, які гэта жах — засынаць у інтэрнаце,
і яшчэ страшней аднаму прачынацца
узімку ў неабаграваным пакоі?
Пра сваю ўлюбёную цацку?
Так — пра яе. Гэта я маю, гэта нішто сабе
захавалася:
плюшавы восьлік з крывымі вушамі.
Ці ён не палохае вас, нестандартная цацка, рудыя
і тоўстыя губы, нібы ў цяляці з фэрмы?
Той зімы ў нас у пакоях было так халодна,
так зябка,
што на пачатку лютага мае рукі ад цыпак
счырванелі, як вараны рак. Не ратавалі
ніякія лекі.
Заставалася толькі плакаць, грэць ваду ў белым
рондлі
і мачыць у ёй рукі, а потым прасіць, каб ён
цалаваў іх сваімі губамі, мяккімі, тоўстымі.
І ён мне іх вылечыў, выпесьціў, выцалаваў тую
чырвань.
Цяпер мае рукі нагадваюць рукі
актора, музыкі ці рукі лірычнага «я».

*  *  *
Толькі чыстай вадзіцы
Набяру я у флягу
Ды вазьму і паеду
Ў трынідад і табага.

І закіну на дачы
Ў куст шыпшыны рыдлёўку,
І «Ня хутка чакайце!»
Напішу я алоўкам.

Без усіх абавязкаў,
Без падумак бянтэжных
Стану вольнаю птушкай
Я на тым узьбярэжжы.

Ціха хвалі плюскочуць,
Ківі ўсюды навалам,
Я ў шыкоўным фатэлі,
Побач хтось з апахалам…

Засынаю у марах,
Ды чамусьці мне сьніцца:
На тутэйшых імшарах
Я зьбіраю дурніцы.

Я

*  *  *
Мой сябра, я сказаць бяруся —
Адкуль пачатак Беларусі?
Зь сівога замка Радзівілаў,
З гары Машэкавай магілы,
З ваеннай доўгае дарогі
І з абэліска перамогі,
З набата гучнага Хатыні
І зь берагоў дняпроўскай плыні.
Адкуль пачатак Беларусі?
Ад пушчы, дзе зубры і гусі.
На Белую ўздымуся вежу
І там убачу яе межы,
І хараством я захаплюся
Маёй радзімы — Беларусі.

*  *  *
Шлях аседлай ракі

пазначае лаза,
Адгукаецца мора

на покліч замовы.
Мы — вада:
Наша семя, і кроў, і сьляза
І малочная сьпеласьць

прымроенай мовы.

Сустракаюцца думкі
ў дрымоцьці дрыгвы.

Суплятаюцца мары
карэньнем падводным.

Уздымаюцца сокі падвялай травы
У вільготнае неба

дарогай нязводнай.

Нас вяртаюць аблокі і плыні туды,
Дзе на хвалі дрыжыць

каламуць залатая.
Мы — вада, а зямля прарастае з вады…
Скрозь суквецьці,

і крылы,
і кроў

Прарастае.

Га

*  *  *
Кажуць,
што ў Краі ў нас
Госпад ступаў,
бачылі нават,
як сьлед ступакоў адмысловых
нібы Храм сьветлы стаў,
у які ні ўваходу,
ні выхаду
людзі ня ймуць без замовы.
Храм той ведаю дзе,
ды забыўся я
ці змыліўся
словы замовы.
Гэй, валхвец!
Дай нам код ад засоваў!
Разнасьцеж нам наш Храм!
І Край адамкні для спатолі!
Мы ж табе —
згодна Госпада словаў —
ахвяруемся ў справе свабоды!

Та

*  *  *
Мучаць —

кра `ты ці краты `,
Што за кратамі сядзяць?
Джаляць —

ска `ты ці скаты `?
Токам б’юць, хлусьнёй сьмярдзяць!
Мы краты — і я, і ты.
Мы браты — і я, і ты.
Душаць —

га `ды ці гады `?
Гвалцяць нас, рабуюць нас!
Разумеем я і ты:
Штось рабіць настаў нам час.
Кроч за мной і не дрыжы —
Да апошняе мяжы!

М
ар

ы

*  *  *
Разам з народам сваім застануся,
гору дамо мы рады.
Дайце дарогу маёй Беларусі
да Праўды.

Ні перад кім мой народ не сагнуўся,
зьведаў цяжар нядолі.
Дайце дарогу маёй Беларусі
да Волі!

Разам з народам не адступлюся,
тут крывічоў пакаленьне.
Дайце дарогу маёй Беларусі
да Адраджэньня!

Богу за ўсё на зямлі пакланюся
і папрашу міласэрнасьці.
Дайце дарогу маёй Беларусі
да Незалежнасьці!

*  *  *
Хтосьці скажа, вядома,
што ў нас не было ніколі дому свайго.
Мы, нібыта па інэрцыі,
апынуліся ў цэнтры сьвету
з разьбітымі сэрцамі,
з пальцамі, што намацваюць,
не шануючы мазалі, раструшчаныя крышталі,
з пальцамі, што шныпарыць рады ў вялізных
мяхах спагады,
шукаючы цёплае штосьці.
Мы сталіся голыя,
сьмягнучы па мілосьці.
Нашыя вочы гараць
у цямрэчы густой
і, зьнябыўшы стому,
шукаюць дах
нашага дому
і выглядаюць сьцяну,
якая ўсё яшчэ стаіць,
даўніну падпіраючы.
Нам не стае дрэваў,
што цягнуцца, як са зьнябытных сноў,
да ласкі
нашых дамоў.
Кунежыў калісьці і наш пагляд
свой дом,
двор, сад.

*  *  *
Я чуў, што беларусы у Расеі
Вітаюць замяталінскі рэжым
І ўсе ў жыцьці галоўныя падзеі,
Як зь нейкім боствам, падзяляюць зь ім.

Я ж, рускі ў Беларусі, не прымаю
Ніводнае з праяў яго жыцьця,
Што йдуць зусім ня з продкаў маіх краю,
А з тупасьці, бязвольля й забыцьця.

*  *  *
Я вяртаюся,
Я пачынаю любіць,
Надзвычайныя словы пачуць захацела…
Насьцярожыў спакой, зьнерухомела цела,
А скажы:
Сапраўды я працягваю жыць,
А скажы:
Гэта боль, ці даўно адбалела…
Так спакойна…
Ужо надакучыла плыць.
Безвыходнасьць сышла,
І душа пасталела,
А на небе вясновая зорка ўзышла.

Зорка Божай апекі над намі ўзышла.

Ін
а 
Ф

ча
н

*  *  *
Ёсьць слова, у якім і аб’ём, і прастора,
І межаў калючых там гарантавана адсутнасьць.
Яно — трыюмф мудрасьці, талентаў — мора,
Яно — Божай ласкі, любові вышэйшая сутнасьць.

За зло, што пануе у грэшным сьвеце,
Шмат хто наракае ў бязбожжы на Бога:
Маўляў, хай абставіў бы так Ён усё на плянэце,
Каб не датыкалася ліха людзкога парога.

Свабода бывае сапраўднай свабодай,
Калі чалавеку, як Богу, яна бязьмежна.
Прыгнёт — крах асобы, грамадзтва, народу.
Дыктат спараджае ад грэху залежнасьць.

Інстынкты віруюць у сьвеце жывёлаў,
Свабода сасьпеліць нам волю па-людзку,
Нам Белая Русь была б гуртам анёлаў,
Калі б не тапталі у ёй беларускасьць.

Пакуты — падмурак пякучых радочкаў,
Дзе здрада — юдавы цень пакаяньня шукае.
Зірніце на неба, сыны Беларусі і дочкі,
Адтуль нас бязьмежнаю воляй Гасподзь надзяляе,
Хай годна яе кожны з нас уздымае.

*  *  *
Залунаў небакрай у ружовым сьвітаньні,
Абвяшчаючы небу, што скончана ноч,
За свабоду сваю у суровым змаганьні
Майце гонар і моц!
Майце гонар і моц!

Заірдзее паўнеба крывавым закатам,
Нагрувашчваньне хмар абяцае бяду,
На свабоды шляху пад пагрозаю кратаў
Майце гонар і моц!
Майце гонар і моц!

Намалюе зіма гэты сьвет бела-чорным,
Толькі дзівам здаўна чырвань сьпелых рабін,
Не спужаюць няхай вас дзікунскія жорны,
Майце гонар і моц!
Майце гонар і моц!

Расквітнеюць вясною сівыя аблогі,
І на вогнішчы спаляць зладзеяў сьцягі,
Хай ня зьверне са шляху сьвятло перамогі,
Майце гонар і моц!
Майце гонар і моц!

*  *  *
Мая свабода ў думках вольных,
Калі пад зорным ліхтаром
З усьмешкай гледзячы на поўню,
Я ўспамінаю вечны сон,
Што ў сваіх вершах я свабодны
І там ствараю свой сусьвет
Свабодных думак і лагодных.
Свабода — гэта ёсьць паэт.

В
іт

ал
ь 
К
л
ун

ей
ка


